
जिसका उत्‍तर 30 नवंबर, 2015 को दिया जाना है ।
.....
नदियों को आपस में जोड़ने की परियोजनाएं
160. श्री ए.यू.सिंह दिव:
क्‍या जल संसाधन, नदी विकास और गंगा संरक्षण मंत्री यह बताने की कृपा करेंगे कि:
(1) क्या सरकार ने गत कुछ वर्षों के दौरान नदियों को आपस में जोड़ने संबंधी परियोजना की कुल लागत तथा इन्‍हें पूरा करने की समय-सीमा का पुनर्मूल्‍यांकन करवाया है और यदि हां, तो तत्संबंधी ब्‍यौरा क्‍या है और यदि नहीं, तो इसके क्या कारण हैं; 
(2) क्‍या सरकार ने नदियों को आपस में जोड़ने की परियोजना के कारण प्रभावित होने वाले क्षेत्रों में रह-रहे लोगों की आजीविका पर पड़ने वाले इसके प्रभाव का सामाजिक प्रभाव मूल्‍यांकन और पर्यावरणीय मूल्‍यांकन करवाया है/ करवाए जाने की योजना है और यदि हां, तो तत्‍संबंधी ब्‍यौरा क्‍या है और यदि नहीं, तो इसके क्‍या कारण हैं; और
(3) नदियों को आपस में जोड़ने की परियोजना के कारण विस्‍थापित होने वाले लोगों की संभावित संख्‍या क्‍या है ?
उत्‍तर
जल संसाधन, नदी विकास और गंगा संरक्षण मंत्री  (सुश्री उमा भारती)
(क) जी, नहीं। साध्यता पूर्व/साध्यता चरण में किए गए प्रारंभिक अध्ययनों में किए गए आकलन के अनुसार नदियों को परस्पर जोड़ने की परियोजनाओं की प्रारंभिक लागत वर्ष 2002 के मूल्य स्तर पर 5.60 लाख करोड़ रूपए है। वास्तविक लागत का आकलन प्रत्येक संपर्क की विस्तृत परियोजना रिपोर्टों (डीपीआर) को पूरा करने के बाद ही किया जा सकता है। वर्तमान में केवल 4 संपर्कों (राष्ट्रीय परिप्रेक्ष्य योजना के अंतर्गत पहचान किए गए 30 संपर्कों में से) की डीपीआर अभी तक पूरी हुई है और शेष की डीपीआर शुरू की जानी है, इसलिए सरकार ने पिछले कुछ वर्षों के दौरान नदियों को परस्पर जोड़ने की परियोजनाओं की कुल लागत का पुनर्आकलन नहीं किया है। प्रत्येक संपर्क परियोजनाओं को पूरा करने की समय-सीमा विस्तृत परियोजना रिपोर्टों के तकनीकी और आर्थिक रूप से अनुमोदित होने के बाद ही पता लगाई जा सकती है।
(ख) और (ग) प्रत्येक नदी संपर्क परियोजना की विस्तृत परियोजना रिपोर्ट तैयार करते समय, पर्यावरण, वन एवं जलवायु परिवर्तन मंत्रालय की पर्यावरणीय मूल्यांकन समिति (ईएसी) द्वारा अनुमोदित विचारार्थ विषयों के अनुसार विस्तृत पर्यावरणीय प्रभाव आकलन अध्ययन किए जाते हैं। सभी पर्यावरणीय प्रभावों और पर्यावरणीय प्रभाव आकलन अध्ययनों से सामने आने वाले मुद्दों का पर्यावरणीय प्रबंधन योजना जोकि डीपीआर का एक हिस्सा होती है, में विधिवत समाधान किया जाता है।
परियोजना प्रभावित लोगों का पुनर्वास एवं पुनर्स्थापन योजना नदियों को परस्पर जोड़ने की किसी भी परियोजना के कार्यान्यवन का अभिन्न अंग होती है और इसे डीपीआर में शामिल किया जाता है।
राष्ट्रीय परिप्रेक्ष्य योजना (एनपीपी) के अंतर्गत नदियों को परस्पर जोड़ने के कार्यक्रम से विस्थापित होने की संभावना वाले वनवासियों सहित लोगों की संख्या का आकलन प्रत्येक संपर्क परियोजना की डीपीआर पूरी होने के बाद ही किया जा सकता है। अब तक नदियों को परस्पर जोड़ने की चार परियोजनाओं की पूरी हुई डीपीआर के अनुसार, नदी संपर्क परियोजना के कारण प्रभावित होने वाले संभावित परिवारों की संख्या इस प्रकार है;
नदी संपर्क परियोजनाओं के कारण प्रभावित होने की संभावना वाले परिवारों का ब्यौरा

